
Čemu služi vodič ?

Uvođenje PDV-a, kao novog poreznog sistema, donosi potrebu učenja novih propisa i procedura. Оvako velikе promjenе unosе nesigurnost kod poreznog obveznika, kad se u svojoj poslovnoj praksi suoči sa problemom vezanim za oporezivanje. Vodič za PDV je napravljen s ciljem da vam pomogne u rješavanju nedoumica  na koje ćete nailaziti kroz poslovanje. U vodiču je opisano puno različitih poslovnih situacija kako bi se većina poreznih obveznika mogla u njima pronaći i spoznati kako PDV funkcioniše upravo u tim situacijama. Vi se možda nećete pronaći u mnogim događajima u vodiču, ali će vam biti od koristi da ih pročitate. Svaki navedeni događaj je  djelić PDV mehanizma. Učeći ih jedan po jedan, slažete polako veliku sliku novog poreznog sistema koji dolazi. Poglavlja u vodiču su poredana redoslijedom kojim će se porezni obveznik u praksi susretati sa PDV-om. Vaš prvi dodir sa novim porezom će biti registracija. Tu vas učimo ko se sve mora registrovati, te ko ne mora, a može. U drugom poglavlju objašnjeno je šta je to oporezivi promet, tako da naučite prepoznati da li obavljate oporezivi ili neoporezivi promet. Naučit ćete i kako se ponašati kad obavljate oporezivi, neoporezivi ili kombinaciju ova dva prometa. Putem registracije vi ulazite u PDV sistem i prvi vaš korak u tom sistemu će vjerovatno biti potreba da saznate što je moguće više informacija o PDV-u, u što kraćem periodu. Kako bismo zadovoljili tu vašu potrebu za znanjem, u trećem poglavlju, u najkraćim crtama, objasnili smo ono najvažnije o PDV-u itd. Ostala se poglavlja nadovezuju jedno na drugo. Ostaje nam samo da vam poželimo sretno putovanje kroz „PDV zemlju".
                              Uprava za indirektno oporezivanje Bosne i Hercegovine

Slijedi:                        vaš prvi korak ka „PDV zemlji“, 
ili kako je sve počelo?
         










           


           



















☼  Ako je vaš izlazni porez veći od ulaznog poreza na kraju poreznog perioda imat ćete obavezu da uplatite razliku između izlaznog i ulaznog poreza.


☼ Ako je ulazni porez, veći od izlaznog poreza na kraju poreznog perioda, onda imate pravo na povrat razlike između ulaznog i izlaznog poreza.

         



Neke od situacija nastanka porezne obaveze
4.1.
Uvoz
) Izmjena poreske osnovice

Kako ostvariti pravo na odbitak ulaznog poreza ?
6.1.


Pravo na srazmjerni odbitak PDV-a
6.2.

Neke od situacija kad nemate pravo na odbitak 
6.3.






                    7     7

Šta je posebna šema ?
7.1.
 



Kako će funkcionisati posebna šema ?                              7.2.





--


 

 Male  firme                                                                                8.1.

Poljoprivrednici 
8.2.



,

Putničke agencije i tur operatori
8.3.

Čim  i kad se može zamijeniti PDV faktura ?

12

Period obračuna PDV-a

PAKUJTE SE, IDEMO U PDV

( prijelazne i završne odredbe )

     






A šta dalje?





Kako da nađem odgovor?





Ovaj vodič objašnjava glavne karakteristike, pravila i procedure sistema PDV-a i treba da vam pomogne u rješavanju problema s kojima ćete se susretati u praksi. Da biste lakše pronašli odgovore na vaša pitanja, na početku se nalazi sadržaj podijeljen na odgovarajuća poglavlja. Odgovore na neka specifična pitanja iz vašeg poslovanja koje ne možete naći u Vodiču za PDV, možete potražiti na web stranici UIO (� HYPERLINK "http://www.uino.gov.ba" ��www.uino.gov.ba�) ili upućivanjem pismenog upita UIO-Odsjek za pružanje usluga  poreznim obveznicima.








Kako da koristite ovaj vodič?








Svako lice koje samostalno obavlja privrednu djelatnost (proizvođača, trgovca, ili pružaoca usluga, eksploatacije prirodnih bogatstava, poljoprivrede, šumarstva i profesionalnih djelatnosti, uključujući i iskorištavanje imovine ili imovinskih prava) u svrhu ostvarivanja prihoda, čiji oporezivi promet dobrima ili uslugama i promet dobrima oslobođenim sa pravom na odbitak ulaznog poreza, u prethodnoj godini prelazi ili je vjerovatno da će preći prag od 50.000,00 KM, dužno je da se registruje  kao porezni obveznik.








REGISTRACIJA


PDV OBVEZNIKA





Karta za ulazak u „PDV zemlju"				    1.1.





Karta za ulazak u „PDV zemlju“ je registracija pravnog, odnosno, fizičkog lica čime stiče status poreznog obveznika.








Ko mora da se registruje za PDV?                                     1.2.                                                   





Ko ne mora biti obveznik PDV-a, a može ako želi ?         1.3.








Lica koja izvrše oporezivi promet ispod navedenog praga, u pojedinim slučajevima, mogu se dobrovoljno registrovati (npr. ako žele izvršiti povrat PDV-a, koji je nastao u vezi sa tim oporezivim prometom), čime stiču status obveznika PDV-a.





Biti izvan granica „PDV zemlje"                                                      1.4.








Svi oni koji se nisu morali registrovati za PDV, a nisu ni htjeli,ostaju van granica sistema PDV-a. Za njih neće vrijediti obaveza obračunavanja PDV-a na izlaznim fakturama, niti će imati pravo odbitka PDV-a sa ulaznih faktura. Jednostavno, oni nemaju ništa sa PDV-om. 














�





OPOREZIVI PROMET





Šta je oporezivi promet ?				                       2.1.





Promet koji se vrši u BiH i koji nije oslobođen plaćanja poreza na dodatu vrijednost naziva se oporezivi promet. Porezni obveznici su često u zabludi da li je promet koji obavljaju oporeziv ili ne. Ali prvo je potrebno znati koji je promet oslobođen plaćanja.








Promet dobara i usluga oslobođen plaćanja PDV-a 	     2.2.





Promet dobara i usluga koji je oslobađen plaćanja PDV-a BEZ PRAVA NA ODBITAK ulaznog poreza


Na primjer:


-  Djelatnosti u javnom interesu


-  Usluge osiguranja , finansijske  i  novčane usluge


-  Promet nepokretne imovine izuzev prvog prijenosa prava svojine ili prava raspolaganja novoizgrađenom nepokretnom imovinom i 


-  Usluge izdavanja pod zakup  kuća za stanovanje, stanova i stambenih objekata na period duži od 60 dana i usluge izdavanja u zakup poljoprivrednog i šumskog zemljišta registrovanog u zemljišnim knjigama


-  Ostala  oslobađanja


-  Važeće poštanske marke


-  Porezne markice


-  Administrativne i sudske takse


-  Igre na sreću


 





Promet dobara i usluga koji je oslobađen plaćanja PDV-a SA PRAVOM NA ODBITAK ulaznog poreza


Na primjer:


-  Izvoz dobara


-  Međunarodni prijevoz


-  Neke usluge u određenim slučajevima koje se odnose na uvoz i izvoz


-Unos dobara u slobodnu zonu





Promet dobara i usluga koji je oslobođen plaćanja PDV-a podijeljen je u dvije kategorije:








	        








NAJVAŽNIJE O      PDV-u





Nakon što ste shvatili da li ste obavezni ući u PDV "zemlju" ili da to dobrovoljno želite učiniti, te nakon ulaska u taj, za vas novi svijet, potrebno je i da nešto naučite o toj "zemlji", te načinu na koji živi i funkcioniše PDV sistem.





Suština  PDV-a?                                                                           3.1.








Porez na Dodatu Vrijednost je neto svefazni porez na potrošnju.


Za  razliku  od  poreza  na  promet,  kojeg  će zamijeniti,


PDV   je  porez   koji   se  zaračunava  i  plaća  kontinuirano   u


svim    fazama   proizvodno - prometnog   ciklusa  i  od  svih


učesnika u tom prometu ( PDV obveznika ).








Koja je stopa PDV-a ?                                                         3.2.








Porezne stope su:





Standardna stopa  17%


              ■       na oporezivi promet dobara i usluga	     .


              ■       na uvoz dobara u BiH





Nulta stopa na izvoz





P   D   V


se plaća ako se vrši promet:


        ■ na teritoriji BiH uz naknadu


                   ■ koji podliježe oporezivanju


                          ■ koji nije oslobođen od plaćanja PDV-a


                                 ■ u vanposlovne svrhe


                                          ■ uvoz dobara u  BiH








Promet 	                                                                              3.3.





Promet usluga	





Svaka vrsta prometa uz naknadu, koja nije promet dobara predstavlja promet usluga. Naknada predstavlja oblik plaćanja, bilo u novcu, protivusluzi, dobrima ili kao neka vrsta kompenzacije. Također vršite promet usluga kad:


■ pozajmljujete nekome dobra koja su dio vaše poslovne imovine da se koriste u neposlovne svrhe;


■ iznajmljujete nekome dobra;


■ proizvodite dobra za naručioca, ali od njegovog materijala;


■ koristite u neposlovne svrhe dobra koja su u vlasništu preduzeća; 


■ u slučaju trpljenja (iznajmljujete dio vaše poslovne zgrade drugom licu ), ili ustupanja nekog prava uz nadoknadu (primate naknadu da ne bi koristili dio svog dvorišta jer vam drugo lice, koje ga koristi za prolaz, plaća  naknadu ).








Promet dobara





Vi  vršite promet dobara ako prenosite pravo raspolaganja na stvarima licu koje tim dobrima može raspolagati kao vlasnik. Također vršite promet dobara ukoliko:


■ prenosite pravo raspolaganja na dobrima uz naknadu na osnovu odluke državnog organa;


■ snabdijevate korisnike vodom, strujom, plinom ili toplotnom energijom;  


■ koristite dobra iz vašeg poslovanja u vanposlovne svrhe;	                    


■ vršite isporuku dobara na osnovu ugovora o iznajmljivanju kojim je predviđeno da se pravo vlasništva prenosi najkasnije otplatom posljednje rate (finansijski lizing);


■ prenosite pravo raspolaganja na novosagrađenim objektima;


■ vršite razmjenu dobara za druga dobra i usluge.








Sad kad znamo koja je to porezna stopa, moramo definisati i promet dobara i usluga na koji se ona primjenjuje.





Mjesto prometa                                                                    3.4.





BiH se smatra jednim mjestom za vršenje prometa dobara i usluga, a sav  promet koji je obavljen van granica naše zemlje je van režima PDV-a BiH.








Upotreba dobara u vanposlovne svrhe                               3.5.





Mjesto prometa dobara





☼ Smatra se da je mjesto prometa dobara u BiH ako je to mjesto gdje se dobro nalazi, u trenutku                                                                 kada ga isporučujete po nalogu vaših kupaca na teritoriji BiH.


☼ Ako vršite promet dobara koja se montiraju ili ugrađuju onda je mjesto vršenja tamo gdje se vrši montaža ili ugradnja .        


☼ Ako se dobra isporučuju  bez prijevoza onda je mjesto prometa mjesto gdje se dobra nalaze u trenutku isporuke.         


☼ Mjestom vršenja prometa smatra se i mjesto gdje dobra ulaze u carinsko područje BiH.








Mjesto prometa usluga





☼  Smatra se da su usluge koje pružate  izvršene u BiH ako vi kao porezni  obveznik  imate stalno sjedište, stalnu adresu ili uobičajeno mjesto stanovanja u BiH iz kojeg pružate usluge.     	


     ----------------------------------------


Napomena:


Ovo je opće pravilo koje objašnjava kako se određuje mjesto prometa usluga, međutim, u zakonu postoje i izuzeci od općeg pravila prema kojima se utvrđuje mjesto prometa usluga. 


    ----------------------------------------








Na sva dobra koja nabavite sa pravom odbitka, kako bi ih upotrijebili za obavljanje svojih poslovnih djelatnosti, a upotrijebite ih u vanposlovne svrhe,   


      morate                   obračunati PDV !!!                             








Konačno, kako to funkcioniše PDV?	                                 3.6.





Prije nego objasnimo kako to funkcioniše PDV, morate naučiti dva bitna pojma, šta su to ulazni i izlazni porez.


Izlazni porez je iznos PDV-a koji vi zaračunavate primaocu dobara ili korisniku usluga na izlaznoj fakturi i taj iznos PDV-a se naziva izlazni PDV.


Ulazni porez je iznos PDV-a koji vam je obračunao isporučilac dobara ili usluga na vašoj ulaznoj fakturi, ukoliko je u sistemu PDV-a.








U okviru poreznog perioda, koji predstavlja jedan kalendarski mjesec, sve ulazne i izlazne fakture u tom periodu ulaze u vašu poreznu prijavu. Na osnovu toga utvrđuje se vaša porezna obaveza ili potraživanja: Moguće su dvije situacije:








Iznos PDV za 


uplatu 80 KM





Ulazni PDV


20 KM





Izlazni PDV


100 KM





Iznos PDV za povrat ili poreski kredit 20 KM





Izlazni PDV


20 KM





Ulazni PDV


40 KM





NASTANAK 


POREZNE OBAVEZE





Za svakog poreznog obveznika važno је da zna utvrditi trenutak nastanka porezne obaveze kako bi mogao na vrijeme obračunati, prijaviti i platiti obaveze po osnovu PDV-a.





Porezna obaveza nastaje u trenutku kada se izvrši jedna od sljedećih radnji, zavisno od toga koja je najranija:


■ u trenutku kada se izvrši ispruka dobara ili vršenja  usluga 


■  u trenutku izdavanja fakture


■ u trenutku kada se izvrši plaćanje ili djelomično plaćanje ukoliko ste nešto platili        


    avansno 


■ pri uvozu dobara u BiH, u momentu nastanka obaveze plaćanja carinskog duga


■ pri upotrebi dobara i usluga u vanposlovne svrhe 


■ za svaku izmjenu porezne osnovice kada se izda faktura








POREZNA OSNOVICA





Da biste mogli obračunati PDV kada vršite oporezivi promet sa drugim poreznim obveznicima i licima koja nisu obveznici PDV-a, morate znati šta sve ulazi u poreznu osnovicu i pravila kojа se koriste u određenim slučajevima.








Porezna osnovica                                                                  5.1.





Porezna osnovica kod prometa dobara i usluga jeste oporezivi iznos naknade koji obveznik primi ili treba da primi za isporučena dobra ili pružene usluge.





U osnovicu se uračunavaju:


■ akcize, carine, i druge uvozne dažbine, osim PDV-a ;


■ svi sporedni troškovi koje obveznik obračuna primaocu dobara i usluga kao što su: provizije, troškovi pakiranja, prijevoza, osiguranja;


■ bilo koji iznosi koji se obračunavaju na povratnu ambalažu;


■ bilo koji troškovi priključivanja, naknade za ugradnju i drugi iznosi koji se obračunavaju  kupcu od strane isporučioca dobara ili davaoca usluga kao uslov da se izvrši promet dobara i usluga.








U poreznu osnovicu se ne uključuju: 


■ popusti i druga umanjenja cijene koja se primaocu dobara ili usluga daju na fakturi najkasnije u momentu izvršenja prometa dobara ili usluga;


■ kamata koju prodavalac dobara ili davalac usluga obračuna kupcu zbog neblagovremenog plaćanja; itd.











Izmjene porezne osnovice                                                    5.2.





Prodavac može naknadno izmijeniti poreznu osnovicu zbog popusta koji je dao kupcu nakon isporučenih dobara i pruženih usluga, uz uslov da je primio od kupca knjižno obavještenje o izvršenoj korekciji odbitka ulaznog PDV-a u njegovom knjigovodstvu. Porezna osnovica se također može izmijeniti zbog vraćanja dobara isporučiocu ili ako se iznos naknade ne može naplatiti ni nakon iscrpljivanja svih zakonskih sredstava.





 NA ODBITAK


            ( ČEGA? )














ULAZNOG POREZA





Odbitak ulaznog poreza je najprepoznatljivija karakteristika PDV-a. Suština PDV-a i jestе u neprestanom odnosu snaga ulaznog i izlaznog poreza, te prava da se ulazni porez koristi kao odbitna stavka porezne obaveze. Za poreznog obveznika je važno dobro poznavanje situacija u kojima ulazni porez može iskoristiti kao odbitak, odnosno, situacija u kojima to nije moguće. Ukoliko ne iskoristite pravo da odbijete ulazni porez, sami sebi povećavate obavezu plaćanja PDV-a.








PRAVO 


      ( NA ŠTA ? ) �





Da biste ostvarili pravo na odbitak PDV-a, koji ste platili kao ulazni porez, morate imati važeći dokaz da ste primili od dobavljača oporeziva dobra ili usluge. U svrhu dokaza poslužit će faktura, uvozna carinska deklaracija i drugi slični dokumenti sa propisanim sadržajem.








P o d   u s l o v o m :


Porezni obveznici koji obavljaju oporezive isporuke dobara i usluga 


imaju pravo na odbitak ulaznog poreza samo ako su ispunjeni sljedeći uslovi: 


■ da je na fakturi za primljena dobra ili obavljene usluge iskazan PDV 


■ da je isporuka dobara ili usluga primljena od drugog PDV obveznika


■ da za primljene isporuke nije isključeno pravo na odbitak ulaznog poreza


■ da je isporuka obavljena poreskom obvezniku u poslovne svrhe








Vi kao porezni obveznik možete imati oporezive i neoporezive transakcije, te kod prvih imati pravo na odbitak, a kod drugih ne. U tom slučaju, da biste odredili iznos ulaznog poreza koji imate pravo odbiti morate koristiti metod srazmjernog poreznog odbitka. Srazmjerni porezni odbitak je procenat u kojem obveznik može umanjiti PDV obavezu i primjenjuje se na ulazni porez.











Za nabavku putničkih automobila kao i za rezervne dijelove, gorivo i sve što je vezano za održavanje, ne možete ostvariti pravo na odbitak, osim ako auto  koristite isključivo u poslovne svrhe.








Kada vaše preduzeće organizuje zabavu, nećete imati pravo na odbitak ulaznog poreza na sve ono što ste nabavili za organizaciju te zabave.











Izdaci za reprezеntaciju ne mogu se odbiti.








ETAPA XII


Lica koja nisu registrovani PDV obveznici dužna su: 


 uplatiti obračunati iznos PDV-a 








GRAĐEVINCI SU


U SVOJOJ ŠEMI





      (  





Za sve vas koji se bavite građevinskim radovima u Zakonu o PDV-u je predviđena posebna šema. Ona  se odnosi na promet dobara i usluga vezanih za izgradnju građevinskih objekata, kao i radove na renoviranju, proširivanju i održavanju postojećih zgrada, čija ukupna vrijednost prelazi 25.000 KM, a ne odnosi se na promet novoizgrađenih objekata.  











Posebna šema je specifičan pristup oporezivanju građevinske djelatnosti kako bi se u tој oblasti ubrzala naplata PDV-a, jer su ti radovi dugotrajni, a fakturišu se periodično.











KOOPERANT





Obračunava PDV


na svoje isporuke


izvođaču radova








IZVOĐAČ RADOVA





Izvođač je obveznik


uplate PDV-a  koji mu je obračunao njegov


kooperant








DOKAZ O UPLATI PDV-a


Izvođač dostavlja kooperantu dokaz  o uplati PDV-a, koji je izvršio u njegovo ime











UPLATA PDV-a


Uplatu vrši izvođač radova uz pozivanje na porezni identifikacioni broj kooperanta





Ko sve može biti u šemi ?





U šemi su kooperant i izvođač radova, ali Uprava za indirektno oporezivanje može produžiti primjenu posebne šeme.








Ko je odgovoran za plaćanje PDV-a ?





Iako je izvođač radova obveznik PDV-a, kooperant i izvođač radova su solidarno i pojedinačno odgovorni za plaćanje PDV-a.








Odbitak u posebnoj šemi





Ulazni porez će se priznavati kao odbitak, tek na osnovu dokaza o izvršenoj uplati poreza   (bez obzira na to ko će izvršiti uplatu ). 








PDV prijava kooperanta





Ako ste kooperant, podnosit ćete prijavu za PDV na isti način kao i za bilo koju drugu djelatnost. U prijavu ćete unijeti i PDV kojeg je za vas platio izvođač radova. Uz vašu prijavu Uprava za indirektno oporezivanje će kod obrade prijava priložiti uplatnicu izvođača kao dokaz da je taj PDV plaćen s pozivom na vaš identifikacioni broj.














Vi vršite isporuku dobara i usluga u vezi sa  izgradnjom građevinskih objekata. Obavezu plaćanja PDV-a ćete prebaciti na lice kojem vršite te usluge





Primjer:


Pretpostavimo da ste vi Marko Marković i da vas je angažovala firma „Grading“ za poslove malterisanja na poslovnoj zgradi koju gradi za investitora iz Švedske. Vaša je dužnost da obračunate PDV na svoje isporuke izvođaču radova. Izvođač radova, „Grading“ je obavezan da plati PDV, koji ste vi obračunali , pozivajući se na vaš identifikacioni broj. „Grading“ je dužan da vam dostavi dokaz o uplati.








POSEBNI


POSTUPCI


OPOREZIVANJA





       





U posebne postupke oporezivanja spadaju male firme, poljoprivrednici, usluge koje pružaju putničke agencije i tur operatоri, rabljena roba, umjetnička djela, kolekcionarski predmeti, antikviteti i javna aukcija.








Posebna oslobаđаnja


Uvozi dobara namijenjenih za potrebe slobodnih zona i skladišta, osim  carinskih  i  isporuka dobara pod uslovom da su:


prijavljena UIO


isporučena u bescarinske   zone/skladišta


isporučena unutar slobodne  zone/skladišta


isporučena za carinska skladišta








Poljoprivrednici


Vi ste poljoprivrednik ukoliko obavljate poljoprivrednu ili šumarsku djelatnost, odnosno obrađujete polja, uzgajate domaće životinje itd. Postajete obveznik PDV-a kad ukupan katastarski prihod svih članova vašeg domaćinstva pređe 15.000 KM i za vas vrijede isti propisi kao i za ostale "stanovnike PDVzemlje".





Ostali poljoprivrednici, koji ne ostvaruju ovaj prihod, mogu ostvariti pravo na paušalnu naknadu u iznosu od 5%, ali pod određenim uslovima. Znači oni prodaju svoje proizvode i na zaračunatu vrijednost isporuke obračunavaju tu naknadu.











Ostali poljoprivrednici  koji ne prelaze ovaj prihod mogu ostvariti pravo na paušalnu naknadu u iznosu od 5%, pod uslovom da:


■ dostave dokaz Upravi da ostvaruju prihod od poljoprivrede i šumarstva


■ promet poljoprivrednih i šumarskih proizvoda  i usluga vrše PDV obveznicima.


Ako ispunjavate ove uslove, Uprava će vam odobriti pravo na paušalnu naknadu. PDV obveznik koji od vas nabavlja proizvode ima pravo da iznos obračunate naknade odbije kao ulazni porez, pod uslovom da je PDV naknadu i vrijednost primljenih dobara i usluga platio poljoprivredniku.








Organizujete putovanja, vodite ljude s kraja na kraj svijeta, a pri tome nastupate u svoje ime i trudite se da ljudima obezbijedite dobra i usluge neophodna na takvim putovanjima. Naravno, ta dobra i usluge nabavljate od drugih obveznika. Dakle turistička ste agencija koja će se naći u sistemu PDV-a ako ostvari promet veći od 50.000 KM.








Kako se u sistemu PDV-a tretira turistička usluga?





Turističke su usluge specifične jer se sastoje od velikog broja različitih usluga kao što je prijevoz turista, njihov smještaj u hotelu, ishrana u restoranima, usluge turističkog vodiča. Međutim, predmet oporezivanja bit će jedinstvena usluga tj. sve gore navedene usluge dobiјaju tretman jedinstvene usluge, tako da nije bitno da li se one vrše u zemlji ili inostranstvu.











Tretman ulaznog PDV-a kod turističkih agencija


Nemate pravo odbiti ulazni porez sa faktura koje ste dobili od isporučioca prethodnih turističkih usluga.








Porezna osnovica kod turističkih agencija


Do porezne osnovice u ovom slučaju dolazimo „naopako“, jer prvo računamo obavezu za PDV iz bruto marže, pa tek onda osnovicu.











FAKTURA


          KOJA PDV  ZNAČI





       





Bez fakture PDV ne može, jer faktura predstavlja osnovni dokument propisanog sadržaja, na osnovu kojeg se vrši obračun, prijavljivanje, plaćanje, povrat i kontrola PDV-a, uključujući i međusobnu kontrolu između samih poreznih obveznika. PDV fakturu izdaju samo registrovani PDV obveznici.








 Kada su dobra data na daljnju obradu, doradu po osnovu  ugovora











PDV faktura mora sadržavati slijedeće elemente:


■ mjesto, datum izdavanja i redni broj fakture


■ naziv, adresu i PDV identifikacioni broj         obveznika- izdavaoca računa


■ ime, naziv, adresa i PDV broj ili matični broj primaoca dobara ili korisnika usluga


■ datum isporuke dobara ili usluga


■ trgovački naziv, vrstu, količinu i cijenu isporučenih dobara i obavljenih usluga 


■ pojedinačnu vrijednost dobara i usluga bez PDV-a


■ stopu PDV-a


■ pojedinačni iznos PDV-a


■ pojedinačnu vrijednost dobara ili usluga sa PDV-om


■ ukupan iznos naknade bez PDV-a


■ ukupan iznos PDV-a








Ostale fakture 


ne moraju sadržavati propisane elemente i služe samo kao poslovni i računovodstveni dokument.








Kada, pored oporezivog vršite i promet koji je oslobođen PDV-a, onda za taj promet niste dužni izdati PDV fakturu već običnu fakturu.








Fakturu mogu zamijeniti i drugi dokumenti koji sadrže sve propisane elemente :





Faktura-avans,


koju izdajete kad primite avans prije isporuke dobara i usluga





Interna faktura,


koju izdajete pri upotrebi dobara i usluga u vanposlovne svrhe pod uslovom da se na navedena dobra i usluge može odbiti PDV u potpunosti ili djelomično





Potvrda o prijemu,


koju izdajete u posebnim situacijama kada niste u mogućnosti izdati fakturu, npr: kad kupujete dobra od poljoprivrednika koji nije PDV obveznik





Blagajnički račun,


koji izdajete ako promet koji vršite naplaćujete u gotovini











Napomena:


Blagajnički račun se može prihvatiti kao porezna faktura u svrhu priznavanja ulaznog PDV-a, ali do iznosa od 100 KM





Važno:


Samo će PDV faktura sa svim propisanim elementima služiti kao osnov za odbitak ulaznog poreza.





PROMET KOJI


VRŠE KOMISIONARI,


POSREDNICI I ZASTUPNICI





       





Komision, posredovanje i zastupanje predstavljaju trgovinske usluge kojima se podstiče  razmjena robe od proizvođača do krajnjeg potrošača.





Komision, posredovanje i zastupanje predstavljaju trgovinske usluge kojima se podstiče  razmjena robe od proizvođača do krajnjeg potrošača.








Komision, posredovanje i zastupanje predstavljaju trgovinske usluge kojima se podstiče  razmjena robe od proizvođača do krajnjeg potrošača.











Komisionar 





pruža usluge u svoje ime, a za račun 


komitenta uz dogovorenu naknadu. 


PDV plaća i obračunava na 


iznos svoje ugovorene naknade.





Posrednik 





posreduje u sklapanju poslova i može raditi samo u tuđe ime 


i za tuđi račun.


PDV obračunava i plaća 


na proviziju koju ostvaruje.





Zastupnik, 





nastupa u tuđe ime i za tuđi račun, ali za razliku od posrednika može sklapati ugovore za svoga klijenta. PDV obračunava i plaća na iznos svoje ugovorene provizije.  





 





ČUVANJE FAKTURA,


EVIDENCIJA I


OBRAČUNA ZA PDV





         ČUVANJE FAKTURA





       





Ako ste u sistemu PDV-a, morate čuvati fakture i ostalu dokumentaciju, izdatu u skladu sa Zakonom o PDV-u, za sva dobra ili usluge koja primate ili prodajete u toku obavljanja poslovne djelatnosti. Također, morate čuvati kopije svih PDV računa koje ste izdali, jer ćete na osnovu njih vršiti knjiženja.














Morate voditi evidenciju svih transakcija vezanih za posao koji obavljate, a koje utiču na iznos PDV-a koji treba da platite ili možete da tražite kao povrat.





To podrazumijeva:


■  Svaki promet dobara ili usluga za koji vam dobavljači zaračunavaju PDV


■  PDV koji vam naplaćuju dobavljači


■  Sav promet koji obavljate, a koji je oslobođen poreza


■  Iznos naknade za uvoz bez PDV-a


■  PDV za uvoz


■  Sva dobra koja ste izvezli


■  Sve poklone ili zajmove


■  Sva dobra koja steknete ili proizvodite u toku svog poslovanja, a koja koristite u lične 


     ili druge neposlovne svrhe


■  Sve naknadne ispravke porezne osnovice i poreza


■  Troškove za pružene usluge, ukoliko su one pružene bez naknade 








Evidenciju možete voditi i na računaru, disketi, CD-u, ali pod uslovom da obrasci i knjige ( KUF i KIF ), propisani Pravilnikom o PDV-u, osiguravaju propisane podatke i da se po potrebi mogu lako prenijeti u zadovoljavajući zakonski oblik i biti na raspolaganju Upravi za indirektno oporezivanje.





PERIOD OBRAČUNA PDV-a,


POREZNA PRIJAVA


I PLAĆANJE PDV-a





       





       





Kako bi što ažurnije ispunjavali svoje zakonske obaveze morate biti upoznati sa periodom za koji se obračunava PDV kao i rokovima podnošenja porezne prijave i uplate poreza.








PDV ćete obračunavati za period od jednog kalendarskog mjeseca. PDV za ovaj period se obračunava na osnovu faktura koje su primljene i ispostavljene u tom poreznom periodu.








PDV platite najkasnije do desetog u mjesecu za prethodni mjesec! Ako ste uvoznik, plaćate PDV pri svakom uvozu dobara u rokovima u kojima se plaća carina i druge uvozne dažbine.








Uprava za indirektno oporezivanje će vam slati porezne prijave za PDV jednom mjesečno u pravilnim vremenskim razmacima i primat će popunjene prijave, čuvati dokaze o uplatama PDV-a i vršiti povrat kad je to neophodno. Također ćete moći preuzeti PDV prijavu sa naše web stranice ( � HYPERLINK "http://www.uino.gov.ba" ��www.uino.gov.ba� )








Na prijavi nemojte unositi ništa više od onog što se traži. Jasno popunite sva polja i tamo gdje je potrebno navedite dodatne informacije. Prilikom popunjavanja uvijek treba provjeriti cifre kako bi se obezbijedila matematička tačnost prijave. Ta provjera će vam pomoći da prijavu popunite u potpunosti tačno.











Obavezu za PDV koju ste obračunali za porezni period morate navesti u mjesečnoj PDV prijavi. Prijavu podnosite do 10-og u mjesecu po isteku poreznog perioda. Ukoliko niste imali nikakav promet tokom cijelog perioda na koji se odnosi prijava i dalje ste u obavezi da popunite prijavu i da je pošaljete do propisanog roka.








Morate da pošaljete PDV prijavu i izvršite uplatu, ukoliko takva postoji, tako da ona stigne do datuma dospijeća naznačenog na prijavi. Ukoliko to ne učinite obračunat će vam se kazna i kamata. Kamata će vam se obračunati i ako ne izvršite uplatu u cijelosti. Zato su blagovremene i tačno popunjene prijave i izvršene uplate najbolji način da izbjegnete probleme. Ako vam se čini da bi problem ipak mogao postojati, najbolje bi bilo da unaprijed obavijestite i objasnite situaciju Upravi za indirektno oporezivanje.

Prestaje se primjenjivati Zakon o porezu na promet proizvoda i usluga i počinje se primjenjivati Zakon o PDV-u.








PRESTANAK REGISTRACIJE


I PROMJENA PODATAKA


IZ ZAHTJEVA ZA REGISTRACIJU





       





       





Vaša evidencija u PDV sistemu se zasniva na podacima koje ste napisali u zahtjevu za registraciju u vrijeme registrovanja. U slučaju da se bilo koji od tih podataka promijeni, dužni ste da izvijestite o tome nadležni Regionalni centar. U suprotnom, smatrat će se da  kršite Zakon.














Brisanje iz evidencije za PDV





Uprava može na zahtjev obveznika ili po službenoj dužnosti donijeti rješenje o brisanju obveznika iz jedinstvenog registra PDV-a kada obveznik u prethodnoj godini nije ostvario promet veći od 50.000 KM. Isto tako ako obveznik prestane obavljati poslovne djelatnosti, Uprava po službenoj dužnosti donosi rješenje o prestanku registracije za PDV, npr.: u slučaju kad porezni obveznik prestane obavljati poslovnu djelatnost.








Promjene koje zahtijevaju izmjenu podataka u evidenciji za PDV:








a ) promjena adrese sjedišta preduzeća


b) promjena naziva preduzeća


c) promjena sastava vlasništva


d) promjena pravnog statusa preduzeća 


e) promjena bankovnog 


     transakcionog računa


f) promjena odgovornog lica








	                                               








KAZNENE


ODREDBE

Kaznene odredbe





Svaki porezni obveznik, registrovan za PDV, je dužan ispunjavati obaveze propisane Zakonom i podzakonskim aktima.


Neizvršavanje odredbi Zakona i podzakonskih akata u cilju izbjegavanja plaćanja PDV, kažnjivo je prema odredbama člana 67. Zakona o PDV-u. Shodno tome, svako činjenje ili nečinjenje od strane poreznog obveznika koje je propisano zakonom kao prekršaj, podliježe novčanoj kazni za prekršaj iz člana 67. istog Zakona.


Također, ovlašteno lice koje radi za pravno lice (PDV obveznika), podliježe novčanoj kazni kao i pravno lice.


Kazne propisane stavom 1. i 2. člana 67. Zakona o PDV povećavaju se za 50% u slučajevima: kada je PDV obveznik ranije kažnjavan, kada je porezni obveznik sprječavao UIO u otkrivanju prekršaja, kada je porezni obveznik počinio prekršaj primjenom sredstava prijevare i sl.


Osim prekršaja navedenih u  Zakonu o PDV-u, za povrede poreznih propisa, (neplaćanje poreza i poreznu utaju) propisane su i krivične sankcije, prema odredbama Krivičnim zakona BiH.


 Ako se ima u vidu da su sankcije rigoroznije u odnosu na dosadašnje porezne propise, u interesu svakog poreznog obveznika je poštivanje zakonskih i podzakonskih akata iz oblasti PDV u obavljanju poslovne djelatnosti.	 
































Neizvršavanje odredbi Zakona i podzakonskih akata u cilju izbjegavanja regulisanja PDV, kažnjivo je prema odredbama člana 67. Zakona o PDV-u. Shodno tome, svako činjenje ili nečinjenje od strane poreskog obveznika koje je propisano zakonom kao prekršaj, podliježe novčanoj kazni za prekršaj iz člana 67. istog Zakona.


Takođe, ovlašteno lice koja radi za pravno lice (PDV obveznika), podliježe novčanoj kazni kao i pravno lice.


Kazne propisane stavom 1.i 2. člana 67. Zakona o PDV povećavaju se za 50% u slučajevima: kada je PDV obveznik ranije kažnjavan, kada je poreski obveznik sprečavao UIO u otkrivanju prekršaja, kada je poreski obveznik počinio prekršaj primjenom sredstava prevare i sl.


Osim prekršaja propisanih Zakonom o PDV-u, za povrede poreskih propisa, (neplaćanje poreza i poresku utaju) propisane su i krivične sankcije, Krivičnim zakonom  BiH.


 Ako se ima u vidu da su sankcije rigoroznije u odnosu na dosadašnje poreske propise, u interesu svakog poreskog obveznika je poštivanje zakonskih i podzakonskih akata iz oblasti PDV u obavljanju poslovne djelatnosti.	 











Korištenje dobara i usluga u vanposlovne svrhe








Izmjena porezne osnovice








Uvoz








Avansno plaćanje








Izdavanje fakture








Isporuka dobara





Trenutak očitanja


struje, vode, plina...

Male firme


Ukoliko ste u prošloj godini ostvarili promet manji od 50.000 KM, niste obavezni da budete u sistemu PDV-a, ali možete to učiniti dobrovoljno. Ulaskom u „PDV zemlju" za vas počinju vrijediti isti propisi kao i za one PDV obveznike koji su bili obavezni ući. Jedina razlika je u tome što se vi u „PDV zemlji“ morate zadržati 5 godina, a ostali mogu izići čim im promet padne ispod 50.000 KM.








ETAPA XIII


Ne zaboravite da :


iznos poreza na promet koji ste uključili u nenaplaćena potraživanja na dan 31.12.2005. godine, a koji niste platili po podnošenju prijave za period od 01.01. do 31.12.2005. godine, plaćate istovremeno sa naplatom potraživanja i to u roku od pet dana od dana prijema uplate, ali ne kasnije od 30.06.2006. godine.











�








ETAPA XI


Obveznici poreza na promet su dužni:


 UIO dostaviti  konačan obračun poreza na promet proizvoda i usluga za period poslovanja od 01.01. do  31.12.2005. godine.








�








ETAPA X


Građevinci su dužni :


 UIO dostaviti popis novoizgrađenih građevinskih objekata i građevinskih objekata čija je izgradnja u toku.








�








�

ETAPA IX


Trgovine na malo i ugostitelji su dužni:


UIO dostaviti popisne liste zaliha i obračun PDV-a. Također, ako u okviru trgovinske i ugostiteljske djelatnosti obavljate promet akciznih dobara, dužni ste UIO dostaviti popisne liste zaliha istih sa naznačenim porezom na promet. 


Ako prodajete duhanske prerađevine dužni ste UIO dostaviti popis zaliha duhanskih prerađevina. 








ETAPA VIII


Poništavanje faktura


Svaku fakturu koju ste ispostavili do 31.12.2005. godine, a u vezi s kojom niste izvršili promet dobrima ili uslugama, poništavate i stornirate, što se odnosi i na fakture za avanse koje nisu naplaćene sa 31.12.2005. godine. 








ETAPA VII


Prodavci duhanskih prerađevina su dužni :


- izvršiti popis zaliha duhanskih prerađevina


- odvojeno voditi evidenciju prometa sve do realizacije kompletne zalihe


- prodavati zalihe duhanskih prerađevina po istim cijenama








ETAPA VI





Trgovine i ugostitelji


koji obavljaju promet akciznih dobara su dužni:





obaviti popis zaliha istih po nabavnim cijenama sa uračunatim porezom na promet,


utvrditi porez na promet proizvoda u popisanim zalihama, utvrđeni porez na promet proknjižiti na analitički konto ulaznog poreza,


obračunati PDV na vrijednost zaliha akcizne robe i 


popisne liste dostaviti Upravi do 10.01. 2006. godine.


Porez na promet u popisanim zalihama se utvrđuje na osnovu dokumenta u kome je obračunat porez na promet proizvoda od strane dobavljača, odnosno proizvođača proizvoda ili uvoznika. Ukoliko ne posjedujete predmetni dokument utvrđeni porez na promet se ne može priznati kao ulazni porez.








ETAPA V


Maloprodaje i ugostitelji su dužni:





sačiniti popis zaliha robe,


stornirati ukalkulisani porez nа promet u zalihama robe  i


utvrditi vrijednost zaliha robe bez poreza nа promet, tе nа takо utvrđenu poreznu osnovicu оbračunati PDV primjenom propisane stope.








ETAPA IV


Izvođači radova su dužni:


izvršiti popis novoizgrađenih građevinskih оbjekatа, i građevinskih оbjekata čijа је izgradnja u toku. Pod novoizgrađenim оbjektima podrazumijevaju sе i оbjekti čijа је izgradnjа započetа priје 31.12.2005. godine, а nastavljenа 01.01.2006. godine.








ETAPA III


Kooperanti su dužni:


glavnom izvođaču radova ispostaviti оbračun zа privremenu ili konačnu situaciju оbavljenih građevinskih radovа, zaključno sа 31.12.2005.








ETAPA II


Dobavljači dobara i davaoci usluga dužni su:


izvršiti obračun vrijednosti isporučenih proizvoda i izvršenih uslugа, а koje nisu naplatili оd kupaca,


ispostaviti kupcima račune za sve nenaplaćene isporuke proizvoda, roba i usluga koje su оbavljene u cjelini ili djelomično,  


izvršiti оbračun porezа nа promet, аko је predmetni promet оporeziv u skladu sа propisimа koji regulišu оporezivanjе porezom nа promet.





naziv kupca,                                                   


identifikacioni broj kupca,                   


broj računa,


datum izdavanja računа i 


obračun poreza na promet proizvoda i usluga po svakom računu.





ETAPA I


Obveznici poreza na promet proizvoda i usluga dužni su :


sačiniti popis svih nenaplaćenih, а ispostavljenih faktura, tе izvršenih avansnih plaćanja, koji uključuju obračunati porez za svaki оkončani promet dobrima i uslugama, te isti, zajedno s оbračunom poreza na promet za period оd 01.01. dо 31.12.2005. godine, dostaviti nadležnom regionalnom centru UIO. Popis mora оbavezno dа sadrži:





























Obaveza popisa ispostavljenih, а nenaplaćenih računa оdnosi se na račune pо kojima је izvršen promet dobrima i uslugama i nа kojima је dobavljač оbračunao porez na promet, ali isti nije naplaćen.


Аko se proizvodi, roba ili usluge isporučuju kontinuirano, ili u dijelovima, nа osnovu prethodno sačinjenog ugovora, odredbe Zakona se primjenjuju na dio prometa оbavljenog počev оd 01.01.2006. godine, а оdredbe propisa kojima sе uređuje porez nа promet nа dio prometa koji је оbavljen i оbračunat kupcu zaključno sa 31.12.2005. godine.


Оbaveza poništavanja i knjigovodstvenog storniranja računa u vezi sа kojimа nije izvršen promet dobrima i uslugama, оdnosi sе i nа račune zа avanse koji nisu naplaćeni sа 31.12.2005. godine. 

Za što uspješniji ulazak u PDV sistem potrebne su dobre pripreme koje morate obaviti. Da biste bili u „kondiciji“, koja vam je potrebna za sve obaveze koje vas čekaju u PDV-u, potrebno je da prijeđete sljedeće etape :








Za što uspješniji ulazak u PDV sistem potrebne su dobre pripreme, koje morate obaviti. Da biste bili u kondiciji, koja vam je potrebna za sve obaveze koje vas čekaju u PDV-u, poptrebno je da pređete slijedeće etape :








Za što uspješniji ulazak u PDV sistem potrebne su dobre pripreme, koje morate obaviti. Da biste bili u kondiciji, koja vam je potrebna za sve obaveze koje vas čekaju u PDV-u, poptrebno je da pređete slijedeće etape :








Za što uspješniji ulazak u PDV sistem potrebne su dobre pripreme, koje morate obaviti. Da biste bili u kondiciji, koja vam je potrebna za sve obaveze koje vas čekaju u PDV-u, poptrebno je da pređete slijedeće etape :

